Rechterlijk Archief Veghel, inv. nr. 31, attestaties 1590-1594
Samengevat door: Martien van Asseldonk

R31, fol. 123 (27-1-1590)
Schepenen in Veghel verklaren dat voor hen verschenen zijn Jan Jan Aerts de Brouwer, oud ongeveer 53 jaren, Huybert Willem Janssen, “onse mede scepen”, oud ongeveer 60 jaren, en Jan Janss van Wetten, oud ongeveer 55 jaren, allen inwoners van Veghel, gedaagd door de Veghelse vorster Jan Alaerts, om op verzoek van Willem Henrick Jan Emonts, als man van Jenneken, dochter van wijlen Danel Thyssen, een verklaring af te leggen.
Jan Jan Aerts verklaart “dat hy tot Vechel int Davelaer heeft gewoont nu Pinxten naestcomende veerthien jaeren, ende dat hy binnen den voers(creven) jaeren heeft betaelt van wegen des Heylichs Geest van Den Bosch den pacht van een mud roggen thienmael aen den erffgenamen Danel Thijssen. Ende seghet hij deponent dat hij die voers(creven) hoeve op sulck conditie hadde gepacht, dat hij dat voers(creven) mud roggen aen den kynderen Vries Lamberts soude betalen. Ende is den voers(creven) Jannen by den Heyligeestm(eester)en van Den Bosch altyt gecort geweest. Voirts seecht hy deponent voers(creven) dat Jan Aerts de Brouwer zyns deponents vader opte voers(creven) hoeve oick gewoont heeft, wel acht en twintich jaeren end heeft dijer tijt ’t voers(creven) mud roggen altyt betaelt aen den erfgen(amen) Thijs Gerits.

Ende die voers(creven) Huybert deponent voers(creven) waarachtich te zyne dat hy ten andere tyden heeft gewoont by Thijs Gerits voers(creven), ende dat hy door beveel van Thys Gerits den voers(creven) pacht van eenen mud roggen tweemael heeft helpen haelen opte hoeve des Heylichs Geest van Den Bosch gestaen tot Vechel int Davelaer, des geleden is over de seven oft acht ende dertich jaeren. Seggende kennisse van zyne welwetentheyt dat Thys Gerits seechde: “Ben ick nyet een rijck man, de Heyligen Geest van Den Bosch moet mij rog gelden.” 

Ende die voers(creven) Jan Janssen van Wetten voers(creven) waerachtich te zyne, dat hy deponent voors(creven) als dienstbode heeft gewoont by Thys Gerits voers(creven), des geleden wel twee ende veertch jaeren. Ende heeft dyer tyt opter Hoeve des Heylichs Geest van Den Bosch voers(creven) helpen haelen sekere coren ter oirsaecken van den voers(creven) pacht van den mud. Ende dat hy deponent den wagen heeft gedreven als Thys Gerits v(oir)s(creven) dien pacht dier tyt haelden.”
R31, fol. 198 (15-5-1590)
“Item alsoe by haestigen onversinnigen sinnen ende inspiratie des boosen geest vander hellen eenen nederslach van eenen dootslach geperpetreert ende geschiet is in den persoen van Jan soene Henrick Jan Danels, wiens zyele Godt de heere almachtich bermhertich zij ende beteren moet, by handen ende toedoen van Aert Janss van Gemert, welcke misdaet hem Godt vergeven wil.
Om dan by tusschen spreecken van goeden eersamen wijsen ende voersienigen mannen, die om peys ende dat beste gedeengt ende gesproken hebben, te concipieren ende tracteren een goede vaste ende stedige erffsoene, soe zyn gecompareert voer ons scepenen die vrienden ende magen des voirs(creven) dooden, namentlyck Henrick Jan Danels, vader des voers(creven) dooden, deselve hem fort ende sterck maeckende voer allen anderen vrienden, absenten, mundigen ende onmundigen, geboren ende ongeboren. Ende die voers(creven) Aert misdadige selver in persoen met Peter Lenaerts zyn swager, gelovende hier binnen Vechel borgen sufficient te stellen hier geguet ende geerft.

Soe hebben hen parthyen te beyde zyden de saecke, nae veele voergaende redenen ten lesten gesubmitteert ende overgegeven in sekere arbyters, te weeten de voers(creven) vrienden ende maeghen des misdadigen in Jan Jan Alaerts, vorster tot Vechel, ende m(eeste)ren Henricken, secretaris tot Heeswyck. Ende die voers(creven) vrienden ende maghen des dooden in Peteren Roeloff Henrickx ende Dirck Danels.

Gelovende die voirs(creven) op soenen recht ende op soenen broken, voer geboren ende ongeboren, voer mundige ende onmundige, voer tegenwoordich ende nyet tegenwoordich, ende voert voer allen den genen die hen ten thienden lede bestaen mochte, dese tegenwoirdige erffsoene ten euwigen toecomende tyden vast, stedich ende van werden te houden, soe de by den arbyteren te beyde zyden eendrachtelyc vuytgesproken sal worden.

Welcke voers(creven) arbyteren hebben die saecke van dese nederslach seer neerstelyck ter eenre ende ter andere zyden doersien ende overleet ende ryper deliberatien daer aff gedaen een oepelycke vuytspraecke ende eendrechteige vercleeringe in manyeren soe hyer nae volcht.
· In den iersten dat Aert misdadige doen sal eenen oitmoedigen voetvall, ende dat die voers(creven) vrienden des dooden, doer die bitter passie ende lyden Christi, hem misdedige dat misdaet sullenvergeven ende in genaden ontfangen.

· Ten anderen soe sal hy delinquant voer die zyele des dooden alle die dagen zyns levens bidden.

· Ten derden sal hy delinquant offeren een wassen kersse van eenen ponden, dat se op Pinxt dach naestcomende geoffert is voer dat Eer(werdich) H(eylich) Sacrament binnen der kercke van Vechel.

· Ten vierden dal hy delinquant doen twee bevaerden voer dat Heylige bloet van miraculen binnen der kercke van Boxtell, ende dat binnen de twee naestcomende jaeren opten gerechten bevaertdach, te weten elk jaer een bevaert, ende sal daer aff thoonen bewijs doen den vrienden des dooden dat die vevaerden gedaen zijn.

· Ten V-en sal hy delinquant leveren aen den Heyligeestm(eeste)ren tot Vechel acht vaten roggen om by den selven armen tot vechel vuytgereyct te worden, te betalen tussen nu ende bamisse naestcomende.

· Ten VI-en sal hy delinquant geven aen handen Henrick, vader des dooden v(oir)s(creven) als voer de costen der vuytvaert, m(eeste)rgelt, ende voirts van andere costen voer datum van desen gedaen ende noch gedaen sullen worden opten rechten soendach by den vrienden ende maegen des dooden, mits oick voer de vijfftich soenguldens die dat onmundich kynt des v(oir)s(creven) soude hebben, sal tesamen daer voer eens betalen eens de somme van tachtentich carolus gulden, stuck tot XX st(uyvers), te betalen die een helft op datum van huyden ende d’ ander helft op S(in)te Remigius ende Bavo, d’ welck men heyt Bamisse nu naestcomende.

· Ten VIII-en sal hy delinquant nemmermeer binnen der prochie van Vechel mogen woonen, noch te verkeeren aldaer dan gastgewijs, ende sall hy schouwen den vrienden ende magen des dooden voers(creven) alle openbaer herbergen, mercten, kerckwegen, molenwegen ende gemeyn wegen, soo verre hem dat te voren kennelyck is.

· Item noch sal hy delinquant in vier naestcomende jaeren nyet mogen woonen binnen den dorpen van Uden ende Schijndel.
Ende nae welcke vuytspraek alsoe voers(creven) is by den voers(creven) arbyteren te beyde zyden gedaen, hebben aprthyen te beyde zyden gelaudeert ende geapprobeert, met voerwaerden ofte naemaels in dese vuytspraecke eenige duysternisse, twist ende discordie gerees, dat alsulcken swaricheyt, twist ende discordie sal staen tot discretie van den voers(creven) arbyteren. Ende en sullen dat nyet voirder mogen clagen in prejudijs van deser erffsoenen, sonder argelist.

Soe is der nae gestaen voer ons scepenen Gerit Lenaerts, molder tot Vechel, ende heeft geloeft van wegen Aert Jans, misdadige, dese v(oir)s(creven) somme van tachtentich ca(rolus) gul(den) in den v(oir)s(creven) soenbrieve verhaelt, te gesetten termynen alsoe te betaelen, doe voers(creven) is, daer voer die v(oir)s(creven) Gerit verbynt zynen persoen ende alle zijne gueden hebbende ende vercrygende. Ende die voers(creven) Aert misdadige ende met hem Peter Lenaerts v(oir)s(creven) hebben wederom geloeft eendrechtelyck als schuldenaeren principaell op hen ende op allen henne gueden nu hebbende ende naemaels vercrijgende den v(oir)s(creven) Geritden Lenaerts van de v(oir)s(creven) geloefte costeloes ende schadeloes te ontheffen.”

R31, fol. 218 (3-11-1590)

Door schepenen en gezworenen van Veghel aan de ene zijde en Evert Henricks cum suis aan de andere zijde is een accoord gesloten pver de contributie van de hoeve op Lochtenborch.

“Dat Evert cum suis de selve sal gebruycken ende de gemeynte van Vechel genieten tot St. Jacops dach toe naestcomende ende dat in al den grooten soe Dirck jan Dircx ‘t selve in zyn gebruyck gehadt heeft. Ende sullen daer van geven de somme van vier pont groot, beloopende ter somme van vierentwintich gulden eens tot behoeff van den dorpe v(oer)s(creven). Ende sullen Evert voers(creven) cum suis hier mede vrij wesen van de voers(creven) contributie van SInt Jacops dach lestleden, dat Dirck Jan Dircx voers(creven) van der voers(creven) hoeve vertogen is tot Sint-Jacops dach toe naestcomende.”
R31, fol. 287 (30-4-1591)

Schepenen in veghel maken bekend dat voor hen verschenen zijn Huybert Willem Janss, “onse mede scepen, wesende borgem(eeste)r in Vechel” in 1584, en Bartholemeeus Jan Bartholomeus, “ten selven tyde wesende scepen binnen Vechel”, en Jan Jan Alerts, “vorster tot Vechel”, om op verzoek van Joncker Jioris Dachverlies een verklaring af te leggen.

Ze verklaren “dat den voers(creven) Joncker Joris Dachverlies ten anderen tyde by scepenen ende gesworen in Vechel is geconsenteert dat de voers(creven Dachverlies ende zyne erven binnen Vechel souden vry ende ongemolesteert syn ende blyven van de contributie ende van de voergaende contributie insgelycx nyet gemoeyt worden. Ende dat zyne kynderen van hens vaders contributue nae synder doot nyet gemoeyt en sullen worden. Ende ter begeerten van zyne soenen te weten Joncker Henrick Dachverlies ende Joncker Aelvert Dachverlies, mits oick doer hennen getrouwen dienst die zy den dorpe ende naebueren van Vechel gedaen hebben.
Item de voers(creven) Bartholomeus Jan Baartholomeus verclaert noch by desen dat de voers(creven) Joncker Dachverlies te selven tyde by scepenen worden geconsenteert dat hy vry soude blyven van de contributie soe lange hy leven sal.

Daer nae is oyck gecompareert voer ons scepenen Jan Willems van de Ryt, scepen in de voers(creven) jaere vier ende tachtentich, ende seecht dat hy ten tyde doen Joncker Joris Dachverlies aengaende der vrijheyt der contributien worden geconsenteert daer nyet by en is geweest, maer verclaert dat hy wel heeft hooren verclaeren by syne mede scepenen dat de voers(creven) Dacverlies was geconsenteert dat hy soude vrij syn van de contributie.”

R31, fol. 297 (22-5-1591)

“Alsoe met quaden fortune Joncker Walraven van Erp, soene van den heere van Erp ende Vechel, geperpetreert hadde eenen nederslach in den persoen van wylen Marten Eelen Willems, wiens zyele Godt genadich wil wesen. Soe syn op huyden date van desen voor ons scepenen in Vechel gecompareert Jan Fredericx ende Roeff Jans, momboren van den voerkynderen van den afflijvigen, verwect by Eertken, dochter van Peter Laureijnss, met die andere naeste vrienden ende magen van den voers(creven) afflyvigen, namelyck Jan Welten, Aert Peter Laureynss, Peter Fredericx, m(eeste)r Jacop Dircx, Luenis Lueniss, Jan Jacops Arien Lemmens, Jan Henrick Tielens, Rut Peter Tielens ende daer beneffen Dirick Welt Buerten, Welt Dircx ende Thonis Wijnen als momboren van den nakynderen van den afflyvichen, verwect by Engelen, dochter van Dirick Welt Buerten, ter eenre zyden, ende den voirgen(oemde) Joncker Walraven ter andere syden.
Ende hebben alsoe met tusschen spreken van goede mannen getracteert ende gesloten eenen goeden vasten ende stedigen erffoene, ende hebben de voergen(oemde) momboren, vrienden ende magen van den afflyvigen hen fort ende sterck gemaeckt voer allen anderen die tselve soude mogen aengaen, den voergen(oemde) nederslach ende misdaet tenemael van goeder herten vergeven, geremitteert ende quytgeschouwen, vergeven ende remitteren mits desen in goeder trouwen op soenen recht. Gelovende alsoe die voers(creven) momboren ende andere vrienden als principaelen onder verbyntenisse van haeren persoen ende gueden dat zy dden voirgen(oemde) Joncker Walraven van den voirs(creven) nederslach van haren twegen sullen houden ende doen houden versuent, nu ende t’ allen tyden voer tegenwoordigen ende absenten, noch ter saecken van die nemmermeer by hen selven oft iemanden anders van haren twegen en sullen molestern, quellen off hynderlyck wesen in geender manijeren. Onder voerwaerden ende conditien hier navolgende.

· In den iersten dat de voergen(oemde) Joncker Walraven sal bidden ende doen bidden voer die ziele van den afflyvigen, dat Godt almachtich die selve genadelyck ontfermen ende bermhertich wesen wil.
· Ten anderen sal de voirgen(oemde) Joncker Walraven geven ende betalen tot behoeff van den kynderen van den afflyvigen die somme van vijftich gulden eens, ofte behoirlycken pacht oft interest daer jaerlycx aff te geven.

· Item alsoe den afflivigen in zynen leven gevallen was in den peen van vijftich gulden, synde daer in met vonnisse der heeren scepenen in Vechel op de VII-en aprill a(nn)o 1590 tot profyt des heeren van Erp ende Vechel gecondemneert, is in desen besproken dat dieselve vijftich gul(den) hier met quyttgeschouwen, doot ende te nyet sullen zyn ende blyven.

· Alsoe myn heer van Erp ende Vechel hadde geintenteert ende aengesecht sekere procedure tegens Engelken die weduwe van den afflyvichen, ende dat ter saecken van dien die voirs(creven) weduwe insgelycken gevallen was in den peen van vijftich gul(den) ende daer inne met vonnisse op den XX-en octobris a(nn)o (15)90 ten voerdele van myn heer voers(creven) gecondemneert, sullen oick die v(oirs)creven) vijftich g(ulde)n hier met quytgeschouwen ende te nyet syn, ende die principale actie ende procedure tegens der voers(creven) weduwe brengende die conclusie ende wysch van die somme van hondert carolus gulden ende arbitrale correctie geaboleert ende verlaren blyven.
R31, fol. 674 (26-1-1594)

Scepenen in Veghel maken bekend dat voor hen verschenen is heer Jan Goiaerts Cloxkgieters, wonende te Choor, “rector van Onser Liever Vrouwen altaer binnen der kercke van Vechel”, die Willen Peters van den Boclk, “coster der kercke van Vechel”, machtigt om elk jaar een erfpacht van 2 mud rogge te beuren, die betaald wordt door Willem Jan (..), man van Maria, dochter van wijlen Claes Cornelis van Doeren uit goed gelegen in Dorhout.
R31, fol. 737 (5-3-1594)

Schepenen in Veghel maken bekend dat voor hen “in eenen gebannen gedinge ende vierschaeren, daer die schouthet van Erp ende Vechel met ons schepenen te recht geseten was”, is verschenen Jan Willem Donckers, oud ongeveer 82 jaren, en Jan Everts, oud ongeveer 66 jaren, beiden inwoners van Veghel, gedaagd door de Veghelse vorster Jan Jan Alerts, om op verzoek van Jan Jan Gerits, ook inwoner van Veghel, een verklaring af te leggen.

Jan Willem Donckers verklaart “dat hem wel kennelyck is dat over de jaeren dertich, veertich ende meer jaeren heeft gestaen een huyus van vier gebonden oft meer aen die Donck op een stuck lants d’ welck Geerlick Aert Gerits nu vercocht heeft ende een geweerde hostadt geweest is in dyer tyt, ende dat hy deponten aldaer heeft gesien beesten wtdrijven, gaende ende staende gelyck als ander naebueren behooren te doen, ende dat dyer tyt op woonden een man met zijnen huysvr(ouw) genaemt Jan Goossens ende Baetken zyn huysvr(ouw) met hen kynt oft kynderen.

Item die voers(creven) Jan Everts deponent voers(creven) tuycht dat hem wel kennelyck is ende gesien heeft dat opt voers(creven) stuck lants een huys stint, seggende redenen van zynen welwetentheyt, dat hy op eenen vastelavont dacht ten anderen tyden aldaer in huys heeft geweest doen hy ter scholen ginck ende dat die personen die daer in woonden hem te eten gegeven hebben, ende de persoonen die dyer tyt daerin woonden hieten Willem Craen ende Marie zijn huysvr(ouw).”
R31, fol. 768 (2-4-1594)

Schepenen in Veghel maken bekend dat voor hen verschenen zijn “in eenen gebannen gedinge ende vierschaere, daer de schouthet van Erp ende Vechel met ons schepnen te recht geseten was”, Jan Willems van der Ryt, oud ongeveer 72 jaren, en zijn broer Henrick Willems, oud ongeveer 66 jaren, allebei gedaagd door de Veghelse vorster Jan Alaerts, om op verzoek van Henrick Huybert Aerts en Arien Aert Donckers, inwoners van Veghel, een verklaring af te leggen.
Ze verklaren “dat zy op de erffenisse aen de Donck, d’ welck Geerlyck Aert Gerits plach toe te behooren, noijt huys, schuer, noch schop daer op en hebben weten staen. Dat voers(creven) Jan deponent daer by seggende dat hy wel weet dat opt voers(creven) stuck lants egeene huysinge en heeft gestaen binnen den tyde van tsestich jaeren. Verclaerende redenen zynne welwetentheyt dat hij deponent nawst den stuck lants, te weeten op de hostadt nu toenehoorende Henrick Huybert Aerts, daer een huys op plach te staen, aldaer is geboren ende van joncx op gewoent ende voerts aldaer omtrent der Donck emde dem Wtcampen van den Dorhout zy deponent aldaer gewoont hebben. Verclarende voirts van deser saecken eegeen kennisse te hebben.”

R31, fol. 769 (2-4-1594)

Bartholomeus Jan Bartholomeus, oud ongeveer 70 jaren, gedaagd door de Veghelse vorster Jan Alaerts, verklaart “dat hy deponent goede kennisse heeft van een stuck lants d’ welck plach toe te behooren Geerlick Aert Gerits, gelegen aen de Donck. Ende seecht dat hy deponent opt voers(creven) stuck lants noyt eenige huijsinge en heeft sien staen, noch weeten staen, ende nochtans aldaer by ende beneven dicwyls verkeert heeft, soe hy deponent eertyts plach te woonen aen den Biesen by Creytenborch, ende alsoe dicwils heeft gegaen over het voers(creven) stuck lants dat Geerlick toe plach te behooren nae der kercken toe van Vechel. Verclaerende voorder van der voers(creven) saecken egeen naerder kennisse te hebben.”

